
Dashamaskandhamukhyarthagitih

த³ஶமஸ்கந்த⁴முக்²யார்த²கீ³தி:

(பஞ்ஜ²டிகாச்ச²ந்த:³)
ஸச்சித்ஸுக²மூர்திர்விதி⁴தாத:ஶ்ரீதே³வககந்யோத³ரஜாத: ।
நந்த³யஶோதா³புத்ரீபூ⁴த: பீதப³கீப்ராணோऽப்யதிபூத:॥ 1॥
க்ஷிப்தபதா³ப்³ஜவிசூர்ணிதஶகட:ஸாது⁴ஷு சரிதை:ஸுதராம் ப்ரகட: ।
லீலாலவநிஹதத்ரு’ணாவர்த: ஶரணம் விது³ஷாம் க²லஸம்வர்த:॥ 2॥
ஸ்தநபாநே முக²த³ர்ஶிதலோக: ஶிஶுசரிதாம்ரு’தஹதப⁴வஶோக: ।
யோ கோ³பீநவநீதஸ்தேந:ஸுக²யதி யஶஸி மந:ஶஸ்தே ந:॥ 3॥
ஸ (1)ம்ரு’தோ³ऽத³ர்ஶயத³ஶநே மாத்ரே வத³நே விஶ்வம் கம்பம் கா³த்ரே ।
ப³த்³த⁴ உலூக²ல பா⁴க³ஸி தா³ம்நா ப³ஹவோ முக்திமிதா யந்நாம்நா ॥ 4॥
ப³த்³தே⁴நாபி க்ரு’தாவலமமலௌ த⁴நபதிதநயாவக³மௌ(2) யமலோ ।
வத்ஸப³காத்³யஸுரக²லகால: பத்³மஜமோஹநகோ³வ்ரஜபா³ல:॥ 5॥
தே⁴நுககாலியமர்த³நத³க்ஷ:ஸுயஶ:ப்ரமுதி³தஸஜ்ஜநலக்ஷ: ।
ப³லமுத்³தோ⁴த்⁴ய ப்ரலம்போ³ நீத: ப்ரலயம் யேந ஜ்வலந: பீத:॥ 6॥
கோ³பகுமாரீஜநபடசௌர: காந்த்யா ஶ்யாமோ யஶஸா கௌ³ர: ।
ஹதமாது²ரவிப்ரஸ்த்ரீமோஹ: ப்ரணதாகி²லஜநஸுக²ஸந்தோ³ஹ:॥ 7॥
லீலோத்³த்⁴ரு’தகோ³வர்த⁴நகோ³த்ர: ஶக்ரமத³ஹர: புண்யஸ்தோத்ர: ।
யஸ்மாந்முக்தோ வருணாநந்த:³ ப்ராப்த:ஸ்த்ரீபீ⁴ ராஸாநந்த:³॥ 8॥
நந்த³மஜக³ராந்முநிஶாபாத்தம் யோ மோசிதவாநதிதாபாத் தம் ।
கோ³பீஹரத³ரசூடா³ராதி:ஸ்த்ரீஜநவர்ணிதவேணுக்²யாதி:॥ 9॥
லீலாலேஶத்⁴வஸ்தாரிஷ்ட: கேஶிவதா⁴நந்தி³தப³ஹுஶிஷ்ட: ।
கு³ணரஞ்ஜிதநாரத³முநிபால: ஶிஶுத³ஸ்யுவ்யோமாஸுரகால:॥ 10॥
து³ர்லப⁴த³ர்ஶநஸுகி²தாக்ரூர:ஸந்நிஹிதோப்யப⁴வத்³ வ்ரஜதூ³ர: ।
யத்ர க⁴நே க²லகலஶோ ந்யுப்³ஜ: (3)பாடீரார்பணதாரிதகுப்³ஜ:॥ 11॥

த³ஶமஸ்கந்த⁴முக்²யார்த²கீ³தி:

நாஶிதமாது²ரஜநஹ்ரு’த்பீட:³ க்ரீடா³நிஹதகுவலயாபீட:³ ।
பு⁴ஜஸமரப்ரமதி²தக²லமல்ல:ஸ்மிதரஸப⁴ரபரிஶோபி⁴தக³ல்ல:॥ 12॥
ரணவேலாஹேலாஹதகம்ஸ: (4)ஸாத்வதமாநஸஹம்ஸவதம்ஸ: ।
(5)ஸத³நுக்³ரஹகு³ருகுலஜநிதநய: ப்ரோஜ்ஜீவிதஸாந்தீ³பநிதநய:॥ 13॥
உத்³த⁴வமுக²ஹதகோ³பீதாப:குப்³ஜாரதிவரத³குஸுமசாப: ।
ஆஶ்ரிததா³நபதிப்ரியகர்தா பித்ரு’ப⁴கி³நீசிந்தாஜ்வரஹர்தா ॥ 14॥
அஸக்ரு’த்க்ரு’தமாக³த⁴ப³லவிலய:ஸாக³ரரசிதாத்யத்³பு⁴தநிலய: ।
காலயவநமதிவஞ்சநத³க்ஷ: க்ரு’தமுசுகுந்த³க்ஷிதிபதிரக்ஷ:॥ 15॥
மக³த⁴மஹீபதிகைதவபீ⁴த:ரைவதஜாதே³வர இதி கீ³த: ।
பீ⁴ஷ்மககந்யா ராக்ஷஸவிதி⁴நா யேந ஹ்ரு’தா கருணாம்ரு’தநிதி⁴நா ॥ 16॥
ருக்மிண்யாமுத்பாதி³தகாம:ஸ்வீக்ரு’தஜாம்ப³வதீமணிபா⁴ம: ।
காலிந்தீ³ம் மித்ரோத்தரவிந்தா³ம் ஹ்ரு’தவாந் ஸத்யாமபி க³தநிந்தா³ம் ॥ 17॥
ப⁴த்³ராஜாநிர்மாத்³ரீப⁴ர்தா த்³வயஷ்டஸஹஸ்ரஸ்த்ரீப்ரியகர்தா ।
வைத³ர்பீ⁴சேதோஹரநர்மா அநுமதருக்மிவதா⁴க்³ரஜகர்மா ॥ 18॥
ப்ரேமப⁴ரஸமரநிர்ஜிதஶர்வ: ஶாதிதபா³ணாஸுரபு⁴ஜக³ர்வ: ।
ந்ரு’க³ந்ரு’பஸத்³க³திவிதரணவித்த: க்ரு’ஷ்டதரணிஜாகோ³பீசித்த:॥ 19॥
பௌண்ட்³ரககால: க்ரு’த்யாஶமந: க்ரூரத்³விவித³மஹாகபித³மந: ।
ஹலலீலோந்மூலிதநாக³புர:ஸுரமுநிமோஹகரசரிதசதுர:॥ 20॥
மாக³த⁴ந்ரு’பவத⁴விஸ்மிதவைத்³ய:க்ஷதஸாத்⁴வபசித்யஸஹநசைத்³ய: ।
த⁴ர்மமகா²ஹ்ரு’தபூ⁴ஸுரதா³ஸ்ய:குர்வத⁴மஸ்க²லிதோதி³தஹாஸ்ய:॥ 21॥
ஶால்வக்⁴நோ (6)த³ந்தாத்³வக்த்ரக்⁴ந: பாபேல்வலஹதவிப்ரோபக்⁴ந: ।
ஶ்ரீமத்³த⁴ர்மநரேஶ்வரதூ³த:க்ஷிதிப⁴ரக²லவத⁴பரநரஸூத:॥ 22॥
ஶ்ரீதா³மத்³விஜதா³ரித்³ர்யஹர:ஸ்வவிரஹமக்³நஸுஹ்ரு’த்³த³த்தகர: ।
ஸுதத³ர்ஶநஹ்ரு’தமாத்ரு’க்லேஶ:ஸ்வஸ்ரு’ஹரணாநுமதகு³டா³கேஶ:॥ 23॥
உத்³த்⁴ரு’தப³ஹுலாஶ்வஶ்ருததே³வ: பாபிவ்ரு’கத்ராதமஹாதே³வ: ।
ப்⁴ரு’கு³கீ³தாதுலஶாந்திஸுஶீல: பூ⁴ஸுரஸுதாநயநாத்³பு⁴தலீல:॥ 24॥
ப⁴க்தமயூரத³யாம்ரு’தஜலத:³ஸததஸ்வசாரிதவர்ணநப³லத:³ ।
தமஹம் வந்தே³ க²க³பதிகேதும் ஸுக²ஹேதும் ப⁴வஸாக³ரஸேதும் ॥ 25॥

த³ஶமஸ்கந்த⁴முக்²யார்த²கீ³தி:

அநுபத³மேதத்³ த்⁴ருவபத³முதி³தம் விதரது ரஸிகாநநுபமமுதி³தம் ।
(அநுஷ்டுபச்ச²ந்த:³)
த³ஶமஸ்கந்த⁴முக்²யார்த²கீ³திரேஷாऽக⁴ஹாரிணீ ।
ஸம்பூர்ணா யாத³வேஶாநக்ரு’ஷ்ணஸந்தோபகாரிணீ ॥ 26॥
இதி மயூர்கவீஶ்வரவிரசிதா த³ஶமஸ்கந்த⁴முக்²யார்த²கீ³தி:ஸமாப்தா ।
டிப்பணி
1। ம்ரு’த:³ அஶநே ப⁴க்ஷணே மாத்ரே யஶோதா³யை வத³நே விஶ்வம் கா³த்ரே ச
கம்பமத³ர்ஶயதி³த்யந்வய: ।
2। அக³மௌ வ்ரு’க்ஷௌ யமலார்ஜுநௌ ।
3। பாரிஶ்சந்த³நம் ।
4।ஸாத்வதோऽகரஸ்தஸ்ய மாநஸம் தஸ்யாலங்க்ரு’திஹம்ஸ: ।
5। மத³நுக்³ரஹாய லோகஸங்க்³ரஹாய கு³ருகுலே ஜநித:அதீ⁴த: நயோ நீதிஶாஸ்த்ரம்
யேந தாத்³ரு’ஶ: ।
6। த³ந்தாத்³வக்த்ரோ வக்த்ரத³ந்த: ।

